
Музейри А.В. Асламаса халалланӑ кӗтес А.В. Асламас (1974 ҫ.) 

Ӑсламаса халӑх манмасть 
Чӑвашсен паллӑ композиторе А.В. Асламас ҫурал-

нӑранпа июлӗн 24-мӗшӗнче 85 ҫул ҫ и т р ӗ . Анисим 
Васильевич тӗрлӗ жанрпа ӗҫлесе нумай музыка хай-
лаве кӗвӗлесе хӑварнӑ. 

Вӑл Етӗрне районӗнчи Вӑрманкас Асламас ялӗнче 
ҫуралнӑ. Вӗсен аякри йӑхри тӑванӗ Ляви ҫак яла 1710 
ҫулта йӗркелесе янӑ-мӗн, вӑлах ӑна ят панӑ. Ун ашшӗ 
Василий Степанович Васильев пӗлӳшӗн ҫунакан ҫын 
пулнӑ, икӗ класлӑ шкул пӗтернӗ, кӗнеке-хаҫатпа туслӑ 
пулнӑ, хӑйӗн тӗнче курӑмне пуянлатнӑ. Шкулта учи
тель пулса ӗҫленӗ, ӑрури вӗрентекенсен династине 
йӗркелесе янӑ. М ӑ ш ӑ р ӗ п е , Татьяна Степановнӑпа, 
ҫичӗ ача пӑхса ҫитӗнтернӗ. 

Униҫӗм мӗн пӗчӗкренех юрӑ-ташӑ патнелле туртӑн-
н ӑ . Шкула кайичченех аслисене курмалла ҫырма, 
вулама вӗренсе ҫитнӗ. 6-7 ҫултах вӑл ҫапла каланӑ 
пулать: «Вулама, ҫырма пӗлетӗп, офицера каясси ҫеҫ 
юлнӑ ман». 

Шкула ултӑ ҫултах кайнӑ. Ун чухнех вӑл купӑс ка
лама пӗлнӗ. Сӑмах май каласан, ҫичӗ ачаран Марийӑпа 
(аппӑшӗ) тата Шурӑна (йӑмӑкӗ) ҫеҫ инструмент ҫывӑх 
пулман. Ыттисем пурте купӑспа ӑста вылянӑ. 

Униҫӗм вара илтсе юлнӑ кӗвӗ ҫеммине тӳрех асра 
хӑварнӑ, ҫав самантрах выляса кӑтартма пултарнӑ. 
Улттӑра чухнех вӑл Питрав уявӗ ячӗпе Турай ялӗнче 
ирттернӗ ярмӑрккӑра купӑс каласа курма пынисене 
тӗлӗнтернӗ. 

Вӑл ачаранах тӑрӑшуллӑ, лӑпкӑ ача пулнӑ, шӳтлеме 
юратнӑ. Ытти ачасем пекех шкула ҫӑпатапа сӳренӗ, 
кӗнеке-тетрадьсене пир сумккӑра тытнӑ. Емӗрхи 
туссемпе М. Петровпа (каярахпа колхоз фермин заве-
дующийӗ пулнӑ), И. Ивановпа (Советский районӗнчи 
«Совет ялавӗ» хаҫат корреспонденчӗ) тӑмран шӑхлич 
тума юратнӑ, «Лапталла», «Кустӑрмалла» вӑйӑсене 
кӑмӑлланӑ. Ҫулла Униҫӗм ӗне кӗтӗвӗ кӗтнӗ, вӗренӳ 
ҫулӗ пуҫланичченех тӑрӑшнӑ вӑл унта. 

Ҫичӗ класс пӗтернӗ хыҫҫӑн Шупашкарти музыка 
училищине вӗренме кӗнӗ. Купӑспа ӑста калама пӗлни 
ӑна шӑпах пулӑшнӑ та ӗнтӗ. Кунта вӑл асамлӑ инстру
м е н т а , рояльпе, пӗрремӗш хут паллашнӑ. Пӗрремӗш 
курс х ы ҫ ҫ ӑ н , нотӑсене лайӑхрах ӑшра хывас тесе 
шыв тултарнӑ кӗленчесене шаккаса илемлӗ кӗвӗсем 
кӑларма вӗренсе ҫитнӗ. Хӑма ҫинче клавишсем ӳкер-
се хурса пӳрнесене чупма хӑнӑхтарнӑ. 

Тӑван ҫӗр-шыв Аслӑ вӑрҫи вӑхӑтӗнче музыка учи-
лищи 1941 ҫулхи октябрь уйӑхӗнче вӑхӑтлӑха хупӑннӑ. 
А.В. Асламас 1942 ҫулхи кӗркунне вӑрҫа кайнӑ. 

Малтан пехота училищинче вӗреннӗ, 1943 ҫулта 
фронта ҫакланнӑ. Брянскпа Орел хулисен ҫывӑхӗнче, 
Белоруссире , Х ӗ в е л т у х ӑ ҫ Пруссире , П о л ь ш ӑ р а , 
Германире ҫ а п ӑ ҫ н ӑ . Связист-телефонист, ҫ ы х ӑ н у 
енӗн пуҫлӑхӗ, полкри вӗрсе калакан оркестрӗн му-
зыканчӗ пулнӑ. В ӑ р ҫ ӑ в ӑ х ӑ т ӗ н ч е ӑна 9 медальпе 
наградӑланӑ. 

Вӑрҫӑ хыҫҫӑн Киеври П.И. Чайковский ячӗллӗ 
консерваторийӗн теорипе композиторсен факультет-
не вӗренме кайса кӗнӗ. 1948 ҫулта чирлесе ӳкнине 
пула Шупашкара куҫса килнӗ, музыка училищипе пе
дагогика институтӗнче преподаватель пулса ӗҫленӗ. 
1950-1953 ҫулсенче Чӑваш ҫамрӑкӗсен театрӗнче 
музыка пайне ертсе пынӑ. Ун хыҫҫӑн Мускаври кон-
серваторие ӑнӑҫлӑ вӗренме кӗрсе диплом илнӗ. Чӑваш 
музыкӑпа драма театрӗнче концертмейстер, педагоги
ка институтӗнче, музыка училищинче преподаватель 
пулса тӑрӑшнӑ. 1961 ҫултанпа композитор пуҫӗпех 
музыка хайлавӗсем кӗвӗлес ӗҫе пуҫӑннӑ. 

А.В. Асламас ҫуралнӑранпа 85 ҫул ҫитнӗ ятпа 
т ӗ р л ӗ мероприяти ирттертӗмӗр. Ҫак ӗ ҫ е уйрӑмах 
к о м п о з и т о р ӑ н т ӑ в а н я л ӗ н ч и ш к у л а ч и с е м п е 
вӗрентекенсем хастар хутшӑнаҫҫӗ. Асламас шкулӗнче 
20 ҫул ӗҫлерӗм. Ҫав вӑхӑтра сахал мар материал пухса 
композитора халалланӑ музей кӗтесӗ уҫрӑмӑр. Кун-

ҫӗнтерӳҫисем 

та чӑваш чӗлхипе литература, «Тӑван ен культури» 
урокӗсем йӗркелеме меллӗ. Юнашар ялти шкулсен-
че вӗренекен ачасемпе учительсем те кунта яланхи 
хӑнасем. Музей кӗтесне уҫнӑ чух Анисим Асламасӑн 
ывӑлӗ Алексей хӑйӗн ҫемйипе Чехири Брно хулин-
чен килсе ҫитрӗҫ. Музей кӗтесне пысӑклатас, ытти 
экспонатсемпе пуянлатас ш у х ӑ ш п а к и л ӗ ш р ӗ вӑл , 
пулӑшма ш а н т а р ч ӗ . Чӑнах та, хальлӗхе м у з е й ӗ н 
уйрӑм пӳлӗм ҫук. Стендсенчи экспонатсем коридор-
та вырнаҫнӑ. Анисим Асламасӑн ячӗпе уйрӑм музей 
пуласса ял ҫыннисем те, музыкӑна кӑмӑллакансем те, 

чӑвашлӑхшӑн тӑрӑшакансем те шансах тӑраҫҫӗ. Ҫу 
уйӑхӗн вӗҫӗнче паллӑ композитор 85 ҫул тултарни-
не халалласа Етӗрне районӗнчи Мӑн Чурашра спорт 
ӑмӑртӑвӗ ирттертӗмӗр. Куҫса ҫӳрекен кубока (ӑна Ас
ламас ывӑлӗ Алексей ҫирӗплетнӗ) ҫӗнсе илессишӗн 
Мӑн Чураш, Уйкас Асламас, Палтай шкулӗсенчи 
командӑсем 5 ушкӑнпа тупӑшрӗҫ. Хальхинче кубока 
мӑнчурашсем ҫӗнче илчӗҫ. Ҫӗнтерӳҫӗсене медальсем-
пе грамотӑсем, парнесем парса чысларӑмӑр. 

А.В. ДАВЫДОВА, Шупашкарти 2-мӗш 
гимназире пуҫламӑш классене вӗрентекен 

Ҫӗнӗ «Ӗҫ тетрачӗ» 
Ялти шкулсен вӗренӳ расписанине ҫӗнӗ предмет — литература ву-

лавӗ - кӗнӗренпе икӗ ҫул иртрӗ ӗнтӗ. Ҫак хушӑра асӑннӑ предмета ӑса 
хывмашкӑн пӗрремӗшпе иккӗмӗш классем валли ҫӗнӗ учебниксем тата 
ӗҫ тетрачӗсем тухрӗҫ (авторӗсем Т.В. Артемьева тата О.И. Печников). 
Виҫҫӗмӗшсемпе тӑваттӑмӗшсем хальлӗхе «Тӑван сӑмах» кӗнекисемпех 
вӗренеҫҫӗ. Вӗсемпе ӗҫленӗ чух вӗрентекен ӗҫне ҫӑмӑллатма, литера
тура вулавӗн тӗллевӗсемпе задачисене пурнӑҫа кӗртме вара О.Г. тата 
А.Р. Кульевсем ятарлӑ ӗҫ тетрачӗсем хатӗрлерӗҫ. Иртнӗ ҫул сакнашкал 
тетрадь виҫҫӗмӗш класс валли тухрӗ, кӑҫал - тӑваттӑмӗшсем валли. 

Ҫӗнӗ вӗренӳ пособийӗн тытӑмӗ ансат. Вӑл «Тӑван сӑмахра» тӗл пу-
лакан чи сӑнарлӑ та илӗртӳллӗ хайлавсем патне панӑ ёҫсемпе ыйтусен 
хӑйне евӗр пуххи. Тӗллевӗ вара - шкул ачисенчен чӑваш сӑмахӗн вӑйне, 
ытарлӑхне туякан, литература хайлавне туллин ӑнланакан, унӑн илемне 
витӗр куракан пултаруллӑ вулавҫӑ хатӗрлесси. Ҫавӑнпа та ӗҫ тетрадӗнче 
литература теорийӗпе ҫыхӑннӑ чи ансат ӑнлавсен (эпитет, танлаштару, 
сӑпатлантару, метафора т. ыт. те) пӗлтерӗшне уҫса лани те, илемлӗх 
мелӗсене асӑрхама хӑнӑхтарас тӗлӗшпе сӗннӗ ӗҫсем те, хайлаври герой-
сене сӑнлама, унти ӗҫсен йӗркине курма вӗрентекен ыйтусем те пур. 
Тӗрлӗ пуҫ ватмӑшсемпе вӑйӑсем ачасен тетрадьпе ӗҫлес туртӑмне пуш-
шех те ӳстермелле. Авторсем предметсем хушшинчи ҫыхӑнӑва шута илни 
те ку пособии лайӑх енӗ. Тӗрлӗ конкурссемпе олимпиадӑсенче ҫӗнтерес 
текен ачасемшӗн вара ку ӗҫ тетрачӗ чӑн-чӑн пулӑшуҫӑ пулса тӑрӗ. 

